Na osnovu ¢lana 16. stav 4. Zakona 0 Vladi Zenicko-dobojskog kantona-Prec¢is¢eni tekst
(,,Sluzbene novine Zeni¢ko-dobojskog kantona®, broj 7/10), na prijedlog Ministarstva za prostorno
uredenje, promet i komunikacije i zastitu okoline, Vlada Zenic¢ko-dobojskog kantona, na 79.
sjednici, odrzanoj 12.09.2012. godine, donosi

ZAKLJUCAK

I
Utvrduje se Nacrt Zakona o javno-privatnom partnerstvu.
I
Nacrt Zakona iz tacke I ovog Zakljucka upucuje se u dalju skupstinsku proceduru.
1

Zakljuc€ak stupa na snagu danom donoSenja.

Broj: 02- /12. PREMIJER

Datum, 12.09.2012. godine

Zenica mr.sci.Fikret Plevijak dipl.ing.
DOSTAVLIJENO:

1x Ministarstvo za prostorno uredenje, promet i komunikacije i zastitu okoline,

Ix Stru¢na sluzba Skupstine,
1x a/a.

NACRT

Na osnovu ¢lana 37. stav 1. tacka f) Ustava Zeni¢ko-dobojskog kantona, Skupstina Zenicko-
dobojskog kantona, na sjednici, odrzanoj , donosi

ZAKON
O JAVNO-PRIVATNOM PARTNERSTVU

POGLAVLJE | - OPCE ODREDBE

Clan 1.
(Predmet Zakona)

Ovim Zakonom se odreduje pojam i predmet javno-privatnog partnerstva, definira javno tijelo,
javni i privatni partner i drugi osnovni pojmovi, utvrduje cilj i nacela, ureduju modeli javno-privatnog
partnerstva u Zeni¢ko-dobojskom kantonu (u daljem tekstu: Kanton), planiranje i pripremanje, postupak
predlaganja, odobravanja i provedbe projekata javno-privatnog partnerstva u oblastima koje su u
nadleznosti Kantona, i opcina na podru¢ju Kantona, prava i obaveze javnih i privatnih partnera,
osnivanje i nadleznosti Komisije za javno-privatno partnerstvo (u daljem tekstu: Komisija), pravna
zaStita, te druga pitanja od znacaja za javno-privatno partnerstvo.

Clan 2.
(Definiranje pojma i predmeta javno-privatnog partnerstva)

(1) Javno-privatno partnerstvo (u daljem tekstu: JPP), u smislu ovoga Zakona je dugorocan
partnerski odnos izmedu javnog i privatnog partnera koji podrazumjeva oblik zadovoljavanja odredenih
javnih potreba putem projekata JPP-a.

(2) Predmet JPP-a je izgradnja, rekonstrukcija, upravljanje i odrzavanje kapaciteta za
zadovoljavanje javnih potreba u svim oblastima javnog partnera.

(3) Predmet JPP-a ne moze biti iskljucivo isporuka robe, kao niti iskljuc¢ivo koncesija za
privredno koristenje opceg ili drugog dobra.

(4) Osnovna obiljezja JPP-a su sljedeca:

a) privatni partner od javnog partnera preuzima:

- obavezu projektovanja, gradnje i/ili rekonstrukcije javne infrastrukture i/ili gradevine od
javnog interesa, ukljucujuci gradnju i/ili rekonstrukciju javnih informacijsko-komunikacijskih sistema,
preuzimajuci pri tome i jednu ili viSe obaveza kao Sto su finansiranje, upravljanje i odrZavanje, a u svrhu
pruzanja krajnjim Kkorisnicima javne usluge iz okvira nadleznosti javnog partnera, ili u svrhu
osiguravanja javnom partneru potrebnih preduvjeta za pruZzanje javnih usluga iz okvira njegovih
nadleznosti, ili

- pruzanje krajnjim korisnicima javnih usluga iz okvira nadleznosti javnog partnera, ukljucujuci
pruzanje usluga upravljanja informacijsko-komunikacijskim sistemima od javnog interesa, odnosno
pruzanja javnih usluga krajnjim korisnicima na izgradenim informacijsko-komunikacijskim sistemima.

b) u zamjenu za preuzete obaveze, javni partner moze na privatnog partnera prenijeti odredena
stvarna prava i/ili privathom partneru dodijeliti koncesiju i/ili privathom partneru placati naknadu u
novcu,

c) svaki od partnera preuzima odgovornost za rizik na koji moZe uticati, ili je odgovornost
podijeljena, a s ciljem optimalnog upravljanja rizikom tokom trajanja projekta JPP-a, uz ostalo i
koriStenjem upravljackih, tehnickih, finansijskih i inovacijskih sposobnosti privatnog partnera, kao i
razmjenom umijeca i znanja izmedu javnog i privatnog partnera.



Clan 3.
(Osnovni pojmovi)

Pojedini pojmovi u smislu ovoga Zakona imaju sljede¢a znacenja:

a) Projekat ¢ini niz medusobno povezanih aktivnosti koje se odvijaju utvrdenim redosljedom
radi postizanja jasnih ciljeva unutar odredenog vremenskog razdoblja i odredenih finansijskih sredstava.

b) Projekat JPP-a je projekat koji se provodi po nekom od modela JPP-a, a koji na osnovu
procedure opisane u Poglavlju 1V ovog Zakona koju provodi Komisija, odobravaju nadlezna tijela
utvrdena ovim Zakonom.

¢) Ugovorno javno-privatno partnerstvo je model JPP-a u kojem se medusobni odnos javnog i
privatnog partnera ureduje ugovorom o JPP-u.

d) Ugovor o JPP-u je temeljni ugovor sklopljen izmedu javnog i privatnog partnera, ili javnog
partnera i privrednog druStva posebne namjene (u daljem tekstu: DPN), kojim se u svrhu provedbe
projekata projekata JPP-a ureduju prava i obaveze ugovornih strana.

e) Statusno javno-privatno partnerstvo je oblik JPP-a zasnovan na suvlasnickom odnosu izmedu
javnog i privatnog partnera u zajedni¢ckom privrednom drustvu, koje je nosilac provedbe projekta JPP-a

f) DPN je privredno drustvo koje moZze osnovati privatni partner u svrhu sklapanja ugovora o
JPP-u i/ili provedbe projekta JPP-a.

g) Javno tijelo je Kanton, i opcine sa podru¢ja Kantona (u daljem tekstu:jedinica lokalne
samouprave), ustanove ¢iji je osniva¢ Kanton ili jedinica lokalne samouprave, kao i privredno drustvo u
vlasnistvu ili ve¢inskom vlasnistvu Kantona ili jedinice lokalne samouprave.

h) Javni partner je:

- jedno ili viSe javnih tijela koje sa privatnim partnerom ili DPN-om sklapa ugovor, ili

- jedno ili viSe javnih tijela koje je sa privatnim partnerom suvlasni¢ki povezano u zajedni¢kom
privrednom drustvu.

i) Privatni partner je domace ili strano privatno pravno lice, koje je odabrano na osnovu
provedenog postupka javne nabavke i koji s javnim partnerom sklapa ugovor o JPP-u, ili u tu svrhu
osniva DPN, ili s javnim partnerom zasniva suvlasni¢ki odnos u zajednickom privrednom drustvu.

J) Postupak izbora privatnog partnera je postupak javne nabavke odreden propisima kojima se
ureduje podrucje javne nabavke ili postupak davanja koncesije odreden propisima kojima se ureduje
podrucje koncesija ukoliko provedba projekta JPP-a podrazumijeva davanje koncesije.

k) Konsultant je jedna i/ili vise fizickih i/ili pravnih osoba koja posjeduje specijalisticka znanja
nuzna za pripremu, ugovaranje i provedbu projekata JPP-a.

Clan 4.
(Cilj)

Cilj ovog Zakona je da omoguci transparentan, nediskriminatoran i jasan pravni okvir u
zakonom odredenom postupku utvrdivanja uslova pod kojima domaca i strana privatna pravna lica
mogu realizirati projekte JPP-a sa javnim partnerima u Kantonu.

Clan 5.
(Nacela)

(1) Procedure odabira privatnog partnera provode se sukladno nacelima jednakog tretmana,
transparentnosti, proporcionalnosti, medusobnog priznanja, zastite javnog interesa, zastite prava osoba,
slobode natjecanja i zastite okolisa.

(2) Nacela iz stava (1) ovog ¢lana imaju sljedece znacenje:

a) ,jednak tretman® znaci zabranu bilo kakve diskriminacije po bilo kojoj osnovi koja nije
objektivno opravdana;

b) ,transparentnost™ znaci da javno tijelo koje namjerava izvrsiti odabir privatnog partnera za
odredene projekte, te namjere javno objavi da bi se osigurali uvjeti za neometano natjecanje;



¢) ,,proporcionalnost* znac¢i da svaka mjera koja se poduzme za odabir privatnog partnera bude
nuzna i odgovarajuca za postizanje trazenog cilja, da ima Sto manji utjecaj na ekonomsku aktivnost i da
se tijekom procedura ne namecu pretjerani, nesrazmjerni tehnicki, profesionalni ili financijski uvjeti;

d) ,,medusobno priznanje”“ znac¢i da javno tijelo prihvaca tehnicke standarde, strucne
kvalifikacije i certifikate koji se koriste u drzavama ¢lanicama Europske unije;

e) ,,zaStita javnog interesa“ znaci da pri odlu¢ivanju o odobravanju projekata treba uzeti u obzir:

1) potrebu finansiranja od strane privatnog partnera u cilju umanjenja ekonomskog
opterecenja ili financijskog udjela javnog tijela,

2) potrebu korisnika za poboljSanjem usluga,

3) potrebu za koriStenjem posebnih znanja i iskustava;

f) ,,zastita prava osobe* znaci da odluke o odabiru privatnog partnera trebaju biti opravdane i
otvorene za sudsko preispitivanje sukladno zakonu;

g) ,.princip slobodnog nadmetanja“ znaci da poziv na dostavu ponuda mora sadrzavati jednake
uvjete i objektivne kriterije kako bi se osigurali uvjeti da u postupku odabira privatnog partnera
sudjeluje maksimalan broj ponudaca koji su u stanju realizirati projekt, kao i da se sprije¢i stvaranje
monopola ili oligopola;

h) ,,princip zastite okoliSa i odrzivog razvitka* znaci da se kod planiranja i realizacije projekata,
u obzir uzima zastita prirodnog i povijesnog okruzenja da bi se za naredne generacije o¢uvali ekoloski
balans i prirodni resursi.

POGLAVLJE Il - MODELI JAVNO-PRIVATNOG PARTNERSTVA

Clan 6.
(Vrste modela)

Javno-privatno partnerstvo se u smislu ovog zakona provodi po jednom od slijede¢ih modela:
a) ugovorno javno-privatno partnerstvo,
b) statusno javno-privatno partnerstvo.

D10 JEDAN - MODEL UGOVORNO JAVNO-PRIVATNO PARTNERSTVO

Clan 7.
(Ugovor o JPP-u)

(1) Ugovorno javno-privatno partnerstvo je model JPP-a u kojem se medusobni odnos javnog i
privatnog partnera ureduje ugovorom o JPP-u.

(2) Ugovor o JPP-u sklapa se u pisanom obliku i na odredeno vrijeme, s tim da to razdoblje ne
moze biti krace od pet, a niti duZe od trideset godina, uz mogu¢nost da se nakon isteka ugovornog
razdoblja sklopi novi ugovor uz izbor privatnog partnera u skladu sa odredbama ¢lana 18. ovog Zakona.

(3) Ugovor o JPP-u obavezno sadrzi:

a) prava i obaveze javnog i privatnog partnera kao ugovornih strana,

b) svrhu i predmet ugovora,

¢) jasnu identifikaciju rizika i podjelu rizika izmedu javnog i privatnog partnera,

d) nadin i uvjete osiguranja financijske konstrukcije projekta kao i uvjete pod kojim finansijske
institucije mogu sudjelovati u projektu,

e) minimalne standarde koji ¢e se primijeniti tokom projektiranja, standarde prostora, kvalitetu
usluga, kao 1 druge zahtjeve za provodenje projekta,

f) nacin placanja, te uslove za odredivanje i uskladivanje naknada,



g) potpunu transparentnost i obavezu javnog partnera da objavi podatke koji se odnose na
vodenje JPP projekta,

h) pravo javnog partnera na nadzor tokom provodenja projekta i realizacije ugovora,

i) vrijeme trajanja, kao i uslove za obavljanje ugovora,

J) definisanje vlasniStva po prestanku ugovora,

k) sankcije i naknade za neispunjenje ugovornih obaveza,

1) uslove za raskid ugovora i postupak u slucaju raskida ugovora prije datuma prestanka
utvrdenog ugovorom,

m) nacin rjeSavanja sporova,

n) mjere za omogucavanje finansiranja projekta,

0) opis dogadaja koji se smatraju visSom silom,

p) ostale elemente bitne za predmet JPP-a.

Clan 8.
(Upis sklopljenih ugovora o JPP-u)

Komisija ¢e Pravilnikom o sadrzaju i nacinu vodenja Registra ugovora o JPP u smislu ¢lana 22.
ovog Zakona propisati pravila kojima ¢e se odrediti postupak upisa sklopljenih ugovora o JPP-u u
Registar ugovora o JPP-u (u daljem tekstu: Registar), kao i sadrZaj i obim javnosti dostupnih elemenata
sklopljenih ugovora o JPP-u, pridrZavajuci se pri tom propisa o zastiti intelektualnog vlasnistva, osobnih
podataka, tajnosti podataka i poslovne tajne.

Clan 9.
(Primjena Uredbe o nadzoru provedbe projekata JPP-a)

U svrhu primjene Uredbe o nadzoru provedbe projekata JPP-a iz ¢lana 23. stav (1) ovog Zakona,
javni partner, privatni partner ili DPN duZzni su za vrijeme trajanja ugovornog odnosa dostaviti Komisiji
na njezin zahtjev ovjerenu kopiju sljedec¢ih dokumenata:

a) ugovore koji ureduju finansijske odnose,

b) akt o osnivanju DPN-a,

C) ugovore o sticanju i prenoSenju prava vlasnistva, prava gradenja i drugih stvarnih prava,

d) ugovore o pruzanju usluga (instalacija, implementacija, integracija i odrzavanje
informacijsko-komunikacijskih sistema i druge usluge),

e) ugovore o izvodenju radova (gradnja, rekonstrukcija, prosirenje i drugi srodni radovi),

f) ugovore o pruzanju usluga (savjetovanje, projektovanje, upravljanje, odrZzavanje i druge
usluge),

g) ugovore o osiguranju od rizika (polisa osiguranja),

h) druge ugovore i pravne akte po potrebi.

Clan 10.
(Privredno drustvo posebne namjene)

(1) DPN moze sudjelovati iskljucivo u provodenju projekta JPP-a za ¢iju provedbu je osnovan.

(2) Kada privatni partner osniva DPN, javni partner ugovor o JPP-u moZze sklopiti s DPN-om.

(3) DPN se osniva u skladu sa odredbama zakona kojim se ureduje osnivanje i poslovanje
privrednih drustava.



DIO DVA - STATUSNO JAVNO-PRIVATNO PARTNERSTVO

Clan 11.
(Zajedni¢ko privredno drustvo)

(1) Statusno javno-privatno partnerstvo je oblik JPP-a koji se temelji na suvlasnickom odnosu
javnog i privatnog partnera u zajedni¢kom privrednom drustvu koje je nosilac provedbe projekta JPP-a,
pri ¢emu se taj odnos izmedu javnog i privatnog partnera u zajednickom drustvu moze zasnovati na
osnivackim ulozima u novoosnovanom drustvu, ili na otkupu vlasnickog udjela u postoje¢em
privrednom drustvu.

(2) Zajednic¢ko privredno drustvo kao nosilac provedbe projekta JPP-a iz stava (1) ovog ¢lana na
nivou Kantona moZe se osnovati samo na osnovu prethodnog odobrenja Vlade, a na nivou jedinice
lokalne samouprave na osnovu prethodnog odobrenja nadleznog opc¢inskog vijeca (u daljem tekstu:
Vijece).

(3) Na zajednicko privredno drustvo primjenjuju se odredbe zakona kojim se ureduje osnivanje i
poslovanje privrednih drustava, kao i odredbe ugovora o ortastvu.

Clan 12.
(Ugovor o ortastvu)

(1) Kad javno tijelo projekat JPP-a namjerava provesti na nacin utvrden ¢lanom 11. ovog
Zakona primjenjuju se kriteriji u skladu sa odredbama ¢lana 19.-21. Zakona.

(2) Nakon provedenog postupka izbora privatnog partnera, javno tijelo i izabrani privatni partner
sklapaju ugovor o ortastvu, kojem je cilj uspostava zajedni¢kog privrednog drustva iz ¢lana 11. ovog
Zakona, a u svrhu provedbe projekta JPP-a.

POGLAVLJE 111 - PLANIRANJE | PRIPREMANJE PROJEKATA JPP-a

Clan 13.
(Planiranje projekata JPP-a)

(1) Sva ministarstva Kantona i nadlezne opéinske sluzbe duzni su izraditi srednjorocni
(trogodisnji) i godisnji plan potencijalnih projekata JPP-a na na¢in odreden ovim Zakonom.

(2) Vlada Kantona i Op¢inski nacelnik prije isteka tekuce kalendarske godine utvrduju listu
projekata koji se u narednoj kalendarskoj godini planiraju realizirati kroz oblike JPP, koja se objavljuje
na njihovoj web-stranici.

(3) U srednjoro¢nom planu provedbe JPP projekata navode se privredne i druge oblasti iz resora
nadleZnog ministarstva odnosno op¢ine u kojima se planiraju projekti JPP-a, naziv i kratki opis projekta,
svrha i cilj projekta, javni objekti koji ¢e se graditi odnosno javne djelatnosti koje ¢e se obavljati na
osnovu JPP-a, planirani rashodi za JPP projekte, procjena ocekivane koristi od projekata JPP-a.

(4) Sva ministarstva Kantona i nadlezne opcinske sluzbe duzni su prije isteka tekuce godine
izraditi godisnji plan provedbe JPP projekata iz svoje nadleznosti za narednu kalendarsku godinu, kao
sastavni dio njihovog godiSnjeg programa rada. Ovaj godisnji plan mora biti u skladu sa srednjoro¢nim
planom provedbe JPP projekata a sadrZi narocito:

a) planirani broj provedbe JPP projekata,

b) naziv i kratak opis JPP projekta,

c) svrha i cilj projekta,

d) pravni osnov i predloZeni modeli JPP-a,

e) rokovi u kojima se pojedini JPP projekti planiraju dostaviti,

f) podjela prava i obaveza izmedu javnog i privatnog partnera, uz procjenu o¢ekivane koristi
za konkretne JPP projekte.



Clan 14.
(Pripremanje projekata JPP)

(1) Nadlezni organ javnog tijela u svakom konkretnom slucaju utvrduje odgovaraju¢im aktom
opredjeljenost za uspostavljanje partnerstva sa privatnim sektorom.

Odluku o opredjeljenosti uspostavljanja JPP javno tijelo donosi na osnovu studije opravdanosti projekta.

Studija opravdanosti projekta obavezno sadrzi:

a) kratak opis projekta,

b) ekonomske i finansijske pokazatelje projekta, ukljuc¢ujuci uporednu analizu troSkova javnog
sektora sa troSkovima koje bi javni sektor imao u provodenju tog projekta u slucaju klasi¢nog
budzetskog finansiranja u predvidenom vremenskom razdoblju (Public Sector Comparator - PSC),

¢) neophodna finansijska sredstva iz budzeta Kantona ili jedinice lokalne samouprave, odnosno
neophodna finansijska sredstva koja treba da obezbjede ustanove ili preduzeca u njihovom vlasnistvu,

d) pravni status vlasniStva projekta,

e) rizike realizacije projekta, kao i

f) druge potrebne elemente.

(2) Saglasnost na Odluku o opredjeljenosti za uspostavljanje JPP-a za projekte iz nadleznosti
Kantona daje Vlada na prijedlog resornog ministarstva.

Saglasnost na Odluku o opredjeljenosti za uspostavljanje JPP-a za projekte iz nadleznosti opéine daje
Vijece na prijedlog Op¢inskog nacelnika.

(3) Sa ciljem utvrdivanja trziSnog interesa potencijalnih privatnih partnera za sudjelovanjem u
provedbi projekata putem JPP-a, javna tijela mogu objaviti Javni poziv za iskazivanje interesa za
realizaciju odredenog projekta sa privatnim partnerom koji ¢e svojim sredstvima finansirati provedbu
tog projekta. Javni poziv za iskazivanje interesa za realizaciju odredenog projekta putem JPP-a
objavljuje se na web-stranici javnog partnera.

POGLAVLJE IV - POSTUPAK PREDLAGANJA, ODOBRAVANJA | PROVEDBE
PROJEKATA JPP-a

Clan 15.
(Predlaganje projekata JPP-a)

(1) Javna tijela iz ovog Zakona su ovlastena iskljucivo putem nadleZznog resornog ministarstva
Kantona (u daljem tekstu: resorno ministarstvo) odnosno putem nadleZzne opcinske sluzbe predlagati
provedbu potencijalnih projekata JPP-a na nacin utvrden odredbama ovog Zakona i podzakonskih akata
temeljenih na ovom Zakonu.

Ova odredba ne iskljucuje moguc¢nost predlaganja JPP projekata od strane poslovnog sektora, odnosno
privrednih komora i asocijacija poslovnog sektora.

(2) Komisija ocjenjuje sadrzaj prijedloga projekta u skladu sa Uredbom o kriterijima ocjene i
odobravanja projekata JPP-a, kojom se utvrduju stru¢ni Kkriteriji ocjene i odobravanja projekata JPP-a,
kao i popis dokumentacije koja se dostavlja uz prijedlog projekta.

Vlada na prijedlog Komisije donosi navedenu Uredbu.

(3) Javno tijelo je na nacin utvrden ¢lanom 14. stav (1) i (2) ovog Zakona duzno Komisiji
dostaviti prijedlog projekta i popratnu dokumentaciju propisanu Uredbom iz stava (2) ovog ¢lana, kao i
slijede¢u dokumentaciju:

a) saglasnost Ministarstva finansija Kantona (u daljem tekstu: Ministarstvo finansija) i/ili
saglasnost Upravnog odbora Zavoda zdravstvenog osiguranja za projekte iz oblasti zdravstva, odnosno
saglasnost nadlezne opcinske sluzbe o uskladenosti prijedloga projekta s budZetskim projekcijama kao 1
o finansijskoj odrzivosti prijedloga projekta,

b) misljenje resornog ministarstva o uskladenosti prijedloga projekta sa sektorskim razvojnim
planovima i strategijama, odnosno propisima iz podrucja njegove nadleznosti, a od opc¢inske sluzbe
misljenje o uskladenosti prijedloga projekta s planovima razvojne politike te opCine.



(4) Nadlezna tijela iz stava (3) ovog ¢lana duZna su trazenu saglasnost, odnosno misljenje
dostaviti javnom tijelu u roku od 30 dana od dana dostavljanja prijedloga projekta.
Ukoliko javno tijelo ne otkloni eventualno utvrdene nedostatke u roku od 60 dana smatra se da je
odustalo od prijedloga projekta.

Clan 16.
(Odobravanje provedbe predloZzenog projekta JPP-a)

(1) U roku koji ne moze biti duzi od 30 dana od dana zaprimanja prijedloga projekta i
cjelokupne popratne dokumentacije iz ¢lana 15. stav (3) ovog Zakona, Komisija na osnovu ocjene o
ispunjenosti svih kriterija propisanih Uredbom iz ¢lana 15. stav (2) ovog Zakona donosi Odluku o
odobravanju provedbe predloZenog projekta po nekom od modela JPP-a.

Prilikom ocjene zaprimljenog prijedloga projekta i popratne dokumentacije, Komisija narocito
ocjenjuje:

a) opravdanost projekta, i

b) opravdanost primjene modela javno-privatnog partnerstva.

(2) Na osnovu Odluke Komisije iz stava (1) ovog ¢lana prijedlog projekta stice status projekta
JPP-a.

(3) Javno tijelo odluku o provedbi projekta po nekom od modela JPP-a donosi iskljuc¢ivo na
osnovu Odluke iz stava (1) ovog ¢lana.

(4) Ukoliko javno tijelo iz stava (3) ovog ¢lana u roku od 60 dana od dana zaprimanja Odluke iz
stava (1) ovog ¢lana ne pokrene postupak izbora privatnog partnera, Odluka se stavlja van snage te se za
isti prijedlog projekta mora ponovno pokrenuti postupak u skladu sa odredbama ¢lana 15. ovog Zakona.

Clan 17.
(Odluéivanje o uskladenosti dokumentacije za nadmetanje)

(1) Javno tijelo koje je donijelo odluku iz ¢lana 16. stav (3) ovog Zakona, prije pokretanja
postupka izbora privatnog partnera, duzno je Komisiji na ocjenu i odobrenje dostaviti ovjerenu kopiju
dokumentacije za nadmetanje sa svim prilozima utvrdenim u ¢lanu 15. stav (2) i (3) ovog Zakona.

(2) Komisija donosi Odluku o uskladenosti dokumentacije sa odobrenim projektom JPP-a u roku
koji ne moZze biti duzZi od 30 dana od dana zaprimanja cjelokupne dokumentacije iz stava (1) ovog ¢lana.

(3) Javno tijelo postupak izbora privatnog partnera moze pokrenuti samo na osnovu odluke
Komisije iz stava (2) ovog ¢lana.

(4) Ukoliko se postupak izbora privatnog partnera, pokrenut na osnovu odluke Komisije iz stava
(2) ovog c¢lana, ponavlja, dokumentacija za nadmetanje iz stava (1) ovog ¢lana se mora dostaviti
Komisiji na ponovnu ocjenu i odobrenje, u skladu sa odredbama ovog ¢lana.

Clan 18.
(Postupak izbora privatnog partnera)

(1) Postupak izbora privatnog partnera provodi se u skladu sa propisima i kriterijima kojima se
ureduje podrucje javne nabavke, uz primjenu odgovarajucih odredbi ovog Zakona. Javni poziv za izbor
privatnog partnera objavljuje se u Sluzbenom glasniku BiH, u jednim dnevnim novinama koje se izdaju
na teritoriji Bosne i Hercegovine, kao i na sluzbenoj web stranici.

(2) Pored kriterija utvrdenih u prethodnom stavu, dokumentacija za nadmetanje mora sadrzavati
i sljedece elemente:

a) prijedlog ugovora o JPP-u,

b) upute za izradu finansijskog modela JPP projekta,

¢) diskontnu stopu,



d) prijedlog tablice podjele rizika.

(3) Ukoliko provedba projekta JPP-a podrazumijeva davanje koncesije, postupak izbora
privatnog partnera provodi se u skladu sa propisima kojima se ureduje postupak davanja koncesije, uz
odgovarajucu primjenu ¢lana 10. ovog Zakona.

Clan 19.
(Sklapanje ugovora o JPP-u)

(1) Nadlezno javno tijelo duzno je prije donoSenja Odluke o izboru privatnog partnera dostaviti
Komisiji na odobrenje konac¢ni nacrt ugovora o JPP-u, ukljucujuéi priloge koji ¢ine njegov sastavni dio,
kao i saglasnost Ministarstva finansija, odnosno nadlezne opéinske sluzbe na konaé¢ni nacrt ugovora.

(2) Komisija je duzna u roku od 30 dana od dana zaprimanja kona¢nog nacrta ugovora donijeti
Odluku o saglasnosti na tekst nacrta ugovora iz stava (1) ovog ¢lana, koju utvrduje na osnovu ocjene 0
uskladenosti kona¢nog nacrta ugovora s dokumentacijom za nadmetanje i odredbama c¢lana 7. stav 3.
ovog zakona.

(3) Odluku iz stava (2) ovog ¢lana sa cjelokupnom dokumentacijom Komisija dostavlja Vladi,
odnosno Opc¢inskom nacelniku koji na prijedlog Komisije donose akte o saglasnosti na konacni nacrt
ugovora o JPP-u.

(4) Ugovor o JPP-u na nivou Kantona moze biti sklopljen isklju¢ivo na osnovu akta Vlade iz
stava (3) ovog c¢lana, a na nivou opéine ugovor o JPP-u moze biti sklopljen samo na osnovu akta
Opc¢inskog nacelnika i saglasnosti Vijec¢a na konac¢ni nacrt ugovora.

Ovi akti se objavljuju u “Sluzbenim novinama Zenicko-dobojskog kantona”.

(5) Za sve izmjene i dopune sklopljenih ugovora o JPP-u kojim se mijenjaju prava i obaveze

ugovornih strana potrebno je provesti postupak u skladu sa odredbama ovog ¢lana.

Clan 20.
(Postupak izbora konsultanta)

Postupak izbora konsultanta provodi Javno tijelo u skladu da propisima kojima se ureduje
postupak javne nabavke.

Clan 21.
(Izracunavanje neto sadasnje vrijednosti)

(1) U primjeni kriterija iz ¢lana 18. stav (1) i (2) pod cijenom se podrazumijeva neto sadasnja
vrijednost (u daljem tekstu: NSV) koja se odnosi na diskontirani iznos novéanog toka u ugovorenom
roku trajanja projekta JPP-a.

(2) Zaizracunavanje NSV-a projekta JPP-a primjenjuje se diskontna stopa.

(3) Javno tijelo koje pokrece postupak javne nabavke za izbor privatnog partnera, u
dokumentaciji za nadmetanje odreduje diskontnu stopu koju su ponudac¢i duzni koristiti kod
izracunavanja NSV-a u tom postupku.

Clan 22.
(Registar ugovora o JPP-u)

(1) Javni partner obavezan je dostaviti Komisiji sklopljeni ugovor o JPP-u sa svim dodacima,
kao i izmjene ugovora i svih priloga u roku koji ¢e se propisati Pravilnikom kojeg donosi Ministarstvo
privrede na prijedlog Komisije. Sklopljeni ugovor o JPP-u sa svim dodacima koji ¢ine njegov sastavni
dio, kao i sve izmjene ugovora i njegovih dodataka upisuju se u Registar ugovora JPP-a (u daljem
tekstu: Registar), koji vodi Komisija.



(2) Pravilnik o sadrZaju i nacinu vodenja Registra objavljuje se u “SluZbenim novinama
Zenicko-dobojskog kantona”.

(3) Ovim Pravilnikom odredit ¢e se ovlastena lica za pristup Registru i obim prava pristupa
podacima iz Registra, u skladu s posebnim propisima koji se odnose na zasStitu podataka i poslovnu
tajnu.

(4) Registar iz stava (1) ovog ¢lana je javan.

Clan 23.
(Nadzor nad provedbom projekata JPP-a)

(1) U skladu sa odredbama Uredbe o nadzoru provedbe projekata JPP-a koju na prijedlog
Komisije donosi Vlada, resorno ministarstvo odnosno nadlezna opcinska sluzba prati provedbu
projekata JPP-a odnosno vrsi njegov nadzor. Komisija ima pravo prac¢enja, odnosno stru¢nog uvida i/ili
nadzora u provedbi projekata JPP-a.

(2) Uredbom iz stava (1) ovog ¢lana propisuju se prava i obaveze javnog i privatnog partnera u
postupku nadzora provedbe projekata JPP-a.

POGLAVLJE V - KOMISIJA ZA JAVNO-PRIVATNO PARTNERSTVO

Clan 24.
(Osnivanje i sastav Komisije)

(1) Vlada Zenicko-dobojskog kantona imenuje Komisiju za javno privatno partnerstvo kao
stalno radno tijelo Vlade, iz reda struc¢njaka iz oblasti prava, ekonomije, tehni¢kih, medicinskih i drugih
odgovaraju¢ih zanimanja srodnih JPP-u koja u okviru nadleznosti Kantona, svoje funkcije obavlja kao
stru¢no i nezavisno regulatorno tijelo.

(2) Komisija se sastoji od pet (5) ¢lanova od kojih su tri stalna ¢lana i to predstavnici
Ministarstva privrede, Ministarstva za prostorno uredenje, promet i kominikacije i zastitu okoline i
Ministarstva finansija. Nestalni ¢lanovi ¢e se imenovati u zavisnosti od vrste projekta od predstavnika
Ministarstva zdravstva, Ministarstva za obrazovanja, nauke, kulture i sporta i Ministarstva za
poljoprivredu, vodoprivredu i Sumarstvo.

(3) Komisija ima predsjednika i sekretara Komisije, koji ne uéestvuje u odluc¢ivanju Komisije, a
bira se iz reda drzavnih sluzbenika i imenuje se na Cetiri godine.

(4) Komisiju saziva i istom predsjedava Predsjednik Komisije.

(5) Clan Komisije ne mozZe obavljati politi¢ke funkcije.

(6) Rjesenjem Vlade o obrazovanju Komisije blize se odreduje sastav Komisije, nadleznosti,
nacin rada, vrijeme vrSenja funkcije i pitanje njenog finansiranja.

(7) Za obavljanje odredenih stru¢nih poslova u provodenju JPP-a Komisija moze, uz prethodnu
saglasnost nadleznog organa, po potrebi angazirati stru¢na, savjetodavna, te specijalizirana tijela ili
eksperte za ekonomsko-finansijsku, pravnu ili tehni¢ku oblast.

Clan 25.
(Nadleznosti Komisije)

Komisija obavlja sljedece poslove:

a) provodi postupak ocjene i odobravanja prijedloga projekata JPP-a, dokumentacije za
nadmetanje, te konacnih nacrta ugovora, u skladu sa odredbama ovog Zakona,

b) donosi odluke i priprema prijedloge rjeSenja u vezi s obavljanjem poslova iz nadleznosti
Komisije propisanih ¢lanom 16.-18. ovog Zakona i podzakonskim propisima donesenim na osnovu
ovog Zakona,

c) ustrojava i vodi Registar,



d) priprema i daje stru¢na misljenja o pojedinim pitanjima iz ovoga Zakona i propisa donesenih
na osnovu ovog Zakona,

e) vrsi stru¢ni uvid, prati i/ili obavlja nadzor provede projekata JPP-a, u skladu sa ¢lanom 23.
ovog Zakona,

f) predlaze ovlastenim predlagacima izmjene i dopune ovoga Zakona i drugih propisa o javno-
privatnom partnerstvu,

g) u saradnji s drugim nadleznim tijelima organizira specijalisticke programe edukacije za javna
tijela i druge ucesnike u skladu sa Uredbom o educiranju u¢esnika u postupcima pripreme i provedbe
projekata JPP-a,

h) saraduje s domac¢im nau¢nim i istrazivac¢kim institucijama, socijalnim partnerima, privrednim
i nevladinim udruzenjima i drugim zainteresiranim stranama u svrhu unapredivanja primjene modela
JPP-a u Kantonu,

I) promovira i izuc¢ava primjenu najbolje prakse JPP-a, te u svom domenu saraduje s inozemnim
nacionalnim tijelima i medunarodnim organizacijama i institucijama ovlastenim za primjenu modela
JPP-a i provedbu projekata JPP-a,

j) obavlja i druge poslove u skladu sa odredbama ovog Zakona.

Clan 26.
(Sredstva za rad Komisije)

Sredstva za rad i obavljanje poslova iz djelokruga Komisije osiguravaju se u BudZetu Kantona,
na posebnoj budzetskoj poziciji u okviru Ministarstva privrede.

Clan 27.
(Nacdin rada i odlu¢ivanja Komisije)

(1) Komisija na prvoj sjednici donosi Poslovnik o radu, kojim propisuje nacin rada i
odlucivanja.

(2) Komisija donosi odluke na sjednicama vec¢inom glasova svih ¢lanova. Ni jedan ¢lan
Komisije ne moze biti suzdrzan od glasanja. Komisija moze punovazno odlucivati ako sjednici
prisustvuje najmanje tri ¢lana Komisije, od kojih je jedan predsjednik ili lice koje predsjednik ovlasti da
ga zamjenjuje u njegovoj odsutnosti.

(3) Predsjednik Komisije ovlasten je da:

a) upravlja i koordinira radom, te daje radna zaduzenja ¢lanovima Komisije,

b) saziva i predsjedava sjednicama Komisije,

c) sastavlja i predlaze dnevni red za svaku sjednicu, koji moze biti dopunjen na sjednici,

d) potpisuje sve odluke i druge akte Komisije.

Ako je predsjednik Komisije odsutan ili nije u moguénosti da obavlja svoju duznost, zamjenjuje ga ¢lan
Komisije iz stava (1) ovog ¢lana sa istim ovlastenjima.

(4) Komisija svoje odluke i druga akta donosi na nac¢in utvrden odredbama c¢lana 16.-18. ovog
Zakona, kao i drugim odredbama Zakona koje se odnose na rad Komisije.

(5) Komisija, na zahtjev stranke ili po sluzbenoj duznosti, moze preispitati svoje odluke u
sljede¢im slucajevima:

a) ako je utvrdena bitna promjena u ¢injenicama na kojima je bila zasnovana odluka, a koja bi
znacajno uticala na donoSenje drugacije odluke da je bila poznata u vrijeme donoSenja te odluke,

b) ako je utvrdeno da je odluka zasnovana na neta¢nim ili laznim dokumentima.

(6) Sekretar Komisije vodi zapisnike sa sjednica Komisije, dostavlja odluke Komisije nadleznim
tijelima, vodi i azurira Registar ugovora i arhivu Komisije, te obavlja ostale administrativne i druge
tehnicke poslove koje mu povjeri predsjednik Komisije.

(7) Administrativno-tehnicke poslove, poslove zaprimanja i dostavljanja prijedloga projekata i
popratne dokumentacije, odlaganje dokumentacije i arhiviranje spisa, te druge poslove za potrebe
Komisije obezbjeduje Ministarstvo privrede.

Clan 28.
(Nacdin izvjestavanja)

(1) Komisija za svoj rad odgovara Vladi.

(2) Komisija najmanje jednom godiSnje putem Ministarstva privrede podnosi Vladi pisani
izvjeStaj o radu Komisije. Izvjestaj sadrZi podatke o podnesenim prijedlozima provedbe projekata JPP-a,
odluke Komisije sa prijedlogom rjeSenja Vlade uz krace obrazloZenje, pregled zakljuc¢enih ugovora iz
Registra o JPP-u, upite sa stru¢nim misljenjem Komisije, te druge podatke o radu Komisije.
Ministarstvo privrede moze zatraziti i druge informacije u vezi s radom Komisije.

(3) Vlada najmanje jednom godisnje izvjeStava Skupstinu Kantona o provedbi projekata JPP-a.

POGLAVLJE VI - PRAVNA ZASTITA

Clan 29.
(Pravna zastita u postupku izbora privatnog partnera)

Pravna zaStita u postupku izbora privatnog partnera provodi se u skladu sa Zakonom o javnim
nabavkama BiH kojim se ureduje postupak javne nabavke.

Clan 30.
(Primjena odredaba Zakona o upravnom postupku)

(1) Na postupke koje u okviru svojih nadleznosti utvrdenih ovim Zakonom provodi Komisija i
druga nadlezna tijela utvrdena odredbama ¢lana 16.-18. ovog Zakona primjenjuju se odredbe Zakona o
upravnom postupku.

(2) Odluke, rjeSenja i drugi upravni akti Komisije, Vlade, na¢elnika opc¢ine i drugih tijela iz
stava (1) ovog ¢lana su konacni i protiv njih se moze pokrenuti upravni spor.

Clan 31.
(Spor o nadleznosti)

U slucaju sukoba nadleznosti iz JPP-a izmedu Kantona i opcine, primjenjivat ¢e se odredbe
Zakona 0 upravnom postupku.

Clan 32.
(Nacdin rjeSavanja sporova)

(1) Za rjeSavanje sporova izmedu stranaka koji nastaju na temelju ugovora o JPP-u, stvarno i
mjesno je nadleZan sud prema sjediStu javnog partnera.

(2) Stav (1) ovog ¢lana ne primjenjuje se ukoliko su stranke ugovorile arbitrazno rjesavanje
sporova nastalih na temelju ugovora o JPP-u.

(3) Za rjeSavanje sporova koji nastanu izmedu javnog i privatnog partnera iz stava (1) ovog
Clana primjenjuju se propisi Bosne i Hercegovine, odnosno mjerodavno je pravo i postupak koje su
stranke izabrale u skladu sa stavom (2) ovog ¢lana.

POGLAVLJE VII - PREKRSAIJNE ODREDBE

Clan 33.
(Pokretanje prekrsajnog postupka)

Ako Komisija ili drugo nadlezno tijelo utvrdi da je doSlo do povrede odredbi ovog Zakona od
strane javnog, privatnog partnera ili DPN-a, podnosi sudu nadleznom za prekraje prijedlog za
pokretanje prekrsajnog postupka.

Clan 34.
(Nov¢ane kazne)

(1) Novcanom kaznom od 1.500,00 do 5.000,00 KM kaznit ¢e se za prekrsaj javni partner,
privatni partner ili DPN:

a) ako javni, privatni partner ili DPN ne dostave Komisiji zatrazenu dokumentaciju (¢lan 9.),

b) ako javno tijelo postupi suprotno odlukama Komisije i aktima Vlade odnosno opcine (¢lana
16.-18.),

c¢) ako javni partner ne dostavi ili ne dostavi u propisanom roku Komisiji sklopljeni ugovor o
JPP-u sa svim dodacima i izmjenama (¢lan 22.),

d) ako javni partner, privatni partner ili DPN nisu na zahtjev resornog ministarstva odnosno
op¢ine ili Komisije omogucili nadzor provedbe projekta JPP-a (¢lan 23.),

e) ako javni partner postupi suprotno odredbama ¢lana 11. i 12. ovog Zakona.

(2) Novéanom kaznom od 500,00 do 1.500,00 KM kaznit ¢e se odgovorna osoba javnog tijela,
privatnog partnera ili DPN-a za prekrSaje iz stava (1) ovog ¢lana.

Clan 35.
(Zastara)

(1) Prekrsajni postupak ne moze se pokrenuti ni voditi za prekrSaje:

- za koje je propisana novéana kazna u iznosu do 3.000,00 KM kad prode jedna godina od dana
kada je prekrsaj izvrsen,

- za koje je propisana nov¢ana kazna u iznosu ve¢em od 3.000,00 KM kad produ dvije godine od
dana kada je prekrsaj izvrSen.

(2) Apsolutna zastara nastupa kada protekne dvostruko vrijeme od dana pocinjenog prekrsaja
odredenog stavom (1) ovog ¢lana.

POGLAVLJE VIII - NADZOR NAD PRIMJENOM ZAKONA
Clan 36.
(Nadleznosti ministarstava za vrSenje nadzora)
Nadzor nad primjenom ovog zakona vrSit ¢e resorna ministarstva Zeni¢ko-dobojskog kantona, u
¢ije podrucje spada predmet javno-privatnog partnerstva, svako u okviru svoje nadleznosti.

POGLAVLJE IX - PRELAZNE | ZAVRSNE ODREDBE

Clan 37.
(Donosenje podzakonskih i drugih pravnih akata)

(1) Vlada ¢e najkasnije u roku od 30 dana od dana stupanja na snagu ovog Zakona rjeSenjem
imenovati Komisiju u skladu sa odredbama ¢lana 24.-28. ovog Zakona.

(2) Ministarstvo za privredu ¢e najkasnije u roku od 30 dana od dana imenovanja Komisije
donijeti na prijedlog Komisije Pravilnik o sadrzaju i nac¢inu vodenja Registra ugovora JPP-a iz ¢lana 22.
ovog Zakona.

(3) Vlada ¢e na prijedlog Komisije najkasnije u roku od 90 dana od dana stupanja na snagu ovog
Zakona donijeti:

- Uredbu o kriterijima ocjene i odobravanja projekata JPP-a iz ¢lana 15. stav (2),

- Uredbu o nadzoru provedbe projekata JPP-a iz ¢lana 23. ovog Zakona i

- Uredbu o educiranju u¢esnika u postupcima pripreme i provedbe projekata JPP-a iz ¢lana 25.
tacka g) ovog Zakona.

Clan 38.
(Stupanje na snagu)

Ovaj Zakon stupa na snagu osmog dana od dana objavljivanja u “Sluzbenim novinama Zenicko-
dobojskog kantona”.

Broj: PREDSJEDAVAJUCI
Datum,
Zenica Sretko RadiSié¢

Obrazlozenje
Nacrta Zakona o javno-privatnom partnerstvu

I USTAVNI OSNOV

Ustavni osnov za donosSenje Zakona o javno-privatnom partnerstvu u Zenicko-dobojskom kantonu
sadrzan je u odredbi ¢lana 37. stav 1. tacka f) Ustava Zenicko-dobojskog kantona prema kojim je
utvrdeno da Skupstina Kantona donosi zakone 1 ostale propise neophodne za izvrSavanje
nadleznosti Kantona.

Il RAZLOZI DONOSENJA

Vlada Federacije Bosne i Hercegovine je sredinom 2009. godine utvrdila Nacrt Zakona o javno-
privatnom partnerstvu i isti predlozila u provodenje javne rasprave. Nakon vise provedenih javnih
rasprava u Sarajevu, ovaj Zakon nije donesen ni do danasnjeg dana. Iz razloga postojanja interesa
za zadovoljavanjem odredenih javnih potreba udruzivanjem resursa, kapitala i strucnih znanja,
ukazala se potreba da se zakonski regulise ova znacajna oblast na podrucju Zenicko-dobojskog
kantona.

Javno-privatno partnerstvo predstavlja saradnju organa vlasti svih nivoa uredenja politicko-
teritorijalnih zajednica (PTZ) kao i drugih javnih institucija sa privatnim sektorom na podrucju
planiranja, proizvodnje, pruZanja usluga, finansiranja, poslovanja ili naplate javnih usluga.

Osnovni elementi javno-privatnog partnerstva su: dugotrajan odnos izmedu partnera, nacin
finansiranja koji se u veéem obimu oslanja na privatna sredstva, ali uz ucesée javnih sredstava,
javni partner je taj koji definiSe ciljeve gradnje ili pruzanja usluga s aspekta javnog interesa,
postavlja standarde gradnje, odrzavanja i kvaliteta usluga, rizik se prenosi na privatnog partnera, a
inace bi ga snosio javni sektor, ali raspodjela rizika zavisi od slu¢aja do slucaja i definiSe se
ugovorom koji se zakljucuje na duzi rok.

Zbog postojanja sve vecih potreba za infrastrukturnim projektima pri ¢emu se pokazuje manjak
finansijskih sredstava u BudZetu Zenicko-dobojskog kantona kao i u budZetima na svim nivoima
vlasti, ukazuje se sve veca potreba za pronalazenjem dodatnih finansijskih sredstava za
finansiranje, izgradnju i upravljanje infrastrukturnim projektima.

Prednosti javno-privatnog partnerstva su:

- laksi i jednostavniji nacin obezbjedenja sredstava;

- povecanje kvaliteta i rasterecenje tekuceg zaduzivanja;

- brza integracija novih tehnologija;

- mobilisanje neplasiranih finansijskih sredstava privatnog sektora;

- podsticaj za investiranje privatnih kompanija u infrastrukturne objekte;

- povecanje broja radnih mjesta u novoizgradenim objektima, kao i u gradevinskim firmama, koje
bi bile ukljucene u posao sa javnim sektorom.

Pored navedenog prednost ovog modela finansiranja je to Sto se moze primjenjivati i za potrebe
turizma, zdravstva, obrazovanja, kulture, sporta i drugih oblasti.

Zbog svega naprijed navedenog ukazala se potreba da se zakonski reguliSe ova znacajna oblast,
kako bi javni sektor koristio sve prednosti ovog oblika partnerstva u izvrSavanju poslova od
javnog interesa i brzoj realizaciji velikih infrastrukturnih projekata.

Donosenje Zakona o javno-privatnom partnerstvu nije planirano programima rada Ministarstva
za prostorno uredenje, promet i komunikacije i zastitu okoline, Vlade i Skupstine Zenicko-
dobojskog kantona za 2012. godinu, ali zbog iskazanih potreba privatnog sektora za rjeSavanje
projekata tretmana animalnog otpada kao i podnijete inicijative monitoring konsultanta CCl-a,
ovo Ministarstvo je izradilo Nacrt Zakona o javno-privatnom partnerstvu.

Il - PRAVNA RIESENJA

Clan 1.-5. POGLAVLIJE | - OPCE ODREDBE

DefiniSe se predmet Zakona odnosno pitanja koja su uredena ovim Zakonom, pojam i predmet
javno-privatnog partnerstva, utvrduje cilj i nac¢ela u provodenju ovog Zakona, osnovni pojmovi i
njihovo znacenje u smislu ovog Zakona.

Clan 6. POGLAVLIJE Il - MODEL JAVNO-PRIVATNOG PARTNERSTVA
Utvrduju se oblici javno-privatnog partnerstva.

Clan 7.-10. DIO JEDAN - MODEL UGOVORNO JAVNO-PRIVATNOG PARTNERSTVA
Utvrduje se model ugovornog javno-privatnog partnerstva, kao i osnivanje privrednog drustva
posebne namjene (DPN-a) u svrhu provodenja projekta JPP-a.

Clan 11. i 12. DIO DVA - STATUSNO JAVNO-PRIVATNO PARTNERSTVO
Utvrduje se oblik statusnog javno-privatnog partnerstva i nacin osnivanja zajedni¢kog privrednog
drustva, kao nosioca provedbe projekta JPP-a.

Clan 13. i 14. POGLAVLJE Il - PLANIRANJE | PRIPREMANJE PROJEKATA JPP-a

Ovim odredbama utvrduje se planiranje projekata JPP, putem izrade srednjoro¢nog (trogodisnjeg)
i godisSnjeg plana predlaganja provedbe projekata po modelima JPP-a.

Takode se utvrduje i izrada liste projekata koji se planiraju realizirati u narednoj kalendarskoj
godini po nekom od modela JPP-a. Utvrduje se da odluku o opredjeljenosti uspostavljanja JPP
donosi javno tijelo na osnovu studije opravdanosti projekta. Saglasnost na navedenu odluku za
projekte iz nadleznosti Kantona daje Vlada Zenicko-dobojskog kantona na prijedlog resornog
ministarstva, a za projekte iz nadleznosti opcina saglasnost daje Vijece opéine na prijedlog
Op¢inskog nacelnika.

Clan 15.-23. POGLAVLIE IV — POSTUPAK PREDLAGANJA, ODOBRAVANIJA |
PROVEDBE PROJEKATA JPP-a

Utvrduje se postupak predlaganja i odobravanja projekata JPP-a. Komisija za JPP ocjenjuje
sadrzaj prijedloga projekta u skladu sa Uredbom o kriterijima ocjene i odobravanja projekata JPP-
a i na osnovu toga donosi Odluku o odobravanju provedbe predloZenog projekta po nekom od
modela JPP-a. Na osnovu navedene odluke Komisije prijedlog projekta stice status projekta JPP, a
javno tijelo donosi odluku o provedbi projekta po nekom od modela JPP-a. Prije nego $to javno
tijelo pokrene postupak izbora privatnog partnera, Komisija donosi Odluku o uskladenosti
dokumentacije za nadmetanje sa odobrenim prijedlogom projekta. Isklju¢ivo, na osnovu ove
odluke javno tijelo moze pokrenuti postupak izbora privatnog partnera. Javno tijelo duzno je
priloge. Komisija donosi Odluku o saglasnosti na tekst nacrta ugovora o JPP-u, koju sa
cjelokupnom dokumentacijom dostavlja Vladi Kantona odnosno Opc¢inskom nacelniku, radi
donosenja rjeSenja o saglasnosti na konacni nacrt ugovora o JPP.

Utvrduje se postupak izbora privatnog partnera, postupak izbora konsultanta i izrac¢unavanje neto
sadasnje vrijednosti. Uredbu o sadrZaju i nacinu vodenja Registra ugovora o JPP-u propisuje



Komisija. Uvrden je i nadzor nad provedbom projekata JPP-a, a vrSi ga resorno ministarstvo
odnosno nadlezna op¢inska sluzba i Komisija.

Clan 24.-28. POGLAVLIE V — KOMISIJA ZA JAVNO-PRIVATNO PARNERSTVO
Ovim odredbama Vlada Kantona osniva Komisiju za JPP, kao stalno radno tijelo. Propisuju se
nadleznosti Komisije, sredstva za rad, nacin rada i odluc¢ivanja i na¢in izvjeStavanja.

Clan 29.-32. POGLAVLIE VI - PRAVNA ZASTITA
Utvrduje se pravna zastita u postupku izbora privatnog partnera, primjena odredbi Zakona o
upravnom postupku, spor o nadleznosti i na¢in rjeSavanja sporova.

Clan 33.-35. POGLAVLIE VIl - PREKRSAIJNE ODREDBE
Utvrduje se pokretanje prekrsajnog postupka u slu¢aju povrede odredaba ovog Zakona, novéane
kazne i rokovi za pokretanje prekrsajnog postupka.

Clan 36. - 37. POGLAVLIJE VIIl - PRELAZNE | ZAVRSNE ODREDBE
Ovim odredbama propisani su rokovi za donoSenje podzakonskih pravnih akata, stupanje na
snagu Zakona.

IV - SREDSTVA ZA PROVODENIJE ZAKONA

Za provodenje ovog Zakona potrebno je obezbjediti sredstva u BudzZetu Zenicko-dobojskog
kantona, koja se odnose na postupak predlaganja, odobravanja i provedbe projekata JPP-a.

Uz to procjenjujemo da ¢e primjena ovog Zakona donijeti znacajne koristi budZzetu Kantona, kao i
budZetima opéina.

MINISTAR

mr.sci. Raif Seferovié¢ dipl.ing.

